
Ииашоума

 
Фефо

 
аҳәынаҧ

 
акра

 
алшама, аха

 
уи

 

агәаанагарала, ацгәыҵәҟьеи
 
аҳәынаҧҵәҟьеи

 
зынӡакгьы

 

еиҩызцәаӡам. Фефо, Тикои
 
Такои

 
иргәалашәоит

 
адаҕьи

 

амаҭи
 

ирызкны
 

изыҧхьахьо. Фефо ари
 
ахҭыс

 
Вакаса

 

изеиҭасҳәеит.

        Адаҕьи  амаҭи  еигәылацәан. Урҭ  аҩџьагьы  аҧацәа  рыман. Ҽнак  зны, урҭ  ахәыҷқәа  хәмарырц  ашҭаҿ  еиқәшәеит. Аҩыџьагьы  ашәа  ҳәо  еиқәшәеит. Ахәыҷқәа  
гәахәарыла  еиҧылеит.
         – Уааи  ҳаицыхәмарып! – абас  ааибырҳәан  аҽнынтәарак  еицыхәмаруан.

         - Уаҵәы  еиҭах  ҳаицыхәмарып, - еибырҳәеит  
аиҩызцәа  рнапы  ааикәдыршан, абзеираз  наҳәаны  
еиҧырҵит  ихәлаанӡа.

      Аҩныҟа  ианыхынҳә  амаҭи  адаҕьи  рҭаацәа  
ирзеиҭарҳәеит.
       – Иахьа  сара   аҩызаҵәҟьа  дсыҧшааит , кыраамҭа  
ҳаицыхәмаруан!

     – Дарбан? – аҭаацәа
 
рызҵаарақәа

 
еиҧшын.

     – Адаҕь! - ҿаанаҭит
 
амаҭ.

     – Амаҭ! – аҭак
 
ҟанаҵеит

 
адаҕь.

       Аҭаацәа  ахәыҷқәа  реицыхәмарра  мап  ацәыркит, 
урҭ  ргәаанагарала  ас  еиҧш  аиҩызара  иакәым  алҵыр  
ауеит  ҳәа. Адаҕь  амаҭ  лбаанадар  алшон, амаҭ  адаҕь  
иацҳар. Уи  аҽны  инаркны, адҕьи  амаҭи  уҳа  ибамбӡеит. 
Амаҭ  иазымычҳан  адаҕь  ашҟа  иааит, Адаҕь  даара  
еигәырҕьеит  амаҭ  анаба.

       – Сара уцыхәмарра азин сырҭаӡом, аха 
иудыруазарц сҭахуп, урҭ амшқәа ҳанеицыз зегьы 
иреиҕьыз мышқәан сара сзы! – аҳәеит амаҭ.
       – Сара сзыгьы, - аҭак ҟанаҵеит адаҕьгьы. Урҭ 
аҩбагьы иргәалашәон реиҩызара амш.

 – Ижәбома, адаҕьи  амаҭи  рхәыҷқәа  еиҩызцәахар  
алшон, урҭ  рҭаацәа  ракәымзар. Агәра  згоит, ацыгә-
гьы  аҳәынаҧгьы   еиҩызцәахар   алшоит,  еицыхәма-
рырцаз, аҳәынаҧ  афара  ацгәы  иаҟазшьаӡам, - аҳәеит  
Фефо  Вакаса  ҽҧныҳәала  инахәаҧшны.




